
sþ. 57. Tillaga til þingsályktunar
um brýr á Alftaskálará og Vatnsdalsá,

Frá Páli Zóphóníassyni.

Alþingi heimilar ríkisstjórninni að verja af fé því, sem lagt hefur verið til hliðar
til þess að brúa Blöndu, eftir því sem þörf verður á, til þess að brúa á næsta sumri
Álftaskálará og Vatnsdalsá, enda verði í þess stað aftur veitt fé til brúar á Blöndu
það tímanlega, að brúarbygging yfir hana tefjist ekki þess vegna.

Greinargerð.

Síðast liðin tvö ár hefur verið ætlað nokkurt fé til brúar á Blöndu undan Löngu-
mýri. Þetta er dýr brú, sem draga þarf saman fé til í fleiri ár. Verulega þýðingu
hefur hún ekki fyrr en vegur er kominn um Reykjabraut, en þá styttist norðurleiðin,
eða leiðin milli Akureyrar og Reykjavíkur, um ca. 12 km. En vegagerð þessi tekur
fleiri ár, og er ekki byrjað á henni enn. Hins vegar er í ráði, að þurrmjólkurverk-
smiðja taki til starfa á Blönduósi nú í vetur og Húnvetningar fari að flytja mjólk
þangað. Þá er Vatnsdælingum lífsnauðsyn að fá brýr á Álftaskálará og Vatnsdalsá,
og þykir því réttara að nota fé það, sem fyrir hendi er, til þess að hr úa þær nú þegar,
frekar en geyma það, þar til búið er að draga nóg saman til að byggja Blöndubrúna,
enda hægt síðar að bæta við fjárveitingu til Blöndubrúar, svo hún þurfi ekki að tefj-
ast þess vegna.


